
Jibu maswaliManne
1) Tunga insha mbili fupi fupi zenye maneno 150 kila moja, juu ya mada zifuatazo.        (Kila insha Alama 20 )
a) Wewe ni kinara wa timu ya kandanda ya shule yenu. Andika repoti ya juu ya mechi zilizofanyika mwaka uliopita. (Tumia maneno 90-150)
b) Fikiria kama wewe ni katibu wa chama cha kiswahili hapo shuleni kwako. Andika  kumbukumbu za mkutano wenu uliofanyika mapema muhula huu. (Tumia maneno 100-150)
c) Wewe ni mwanafunzi wa Kiswahili wa kidato cha nne na umeombwa na mwalimu wako kuhotubia wanafunzi wa kidato cha kwanza kuhusu umuhimu wa kiswahili. Andika hotuba yako.       (Tumia maneno 100-180)
d) Jifikirie kama wewe ni mfanyakazi katika Kiwanda cha Sabuni cha Mukwano. Mwandikie barua ya udhuru Meneja ukiomba radhi kwa kutofanya kazi kwa wiki mbili. (Tumia maneno 100-150)
2. Soma taarifa ya habari ifuatayo kisha ujibu maswali yatakayofuata     hapo chini yake;-(Alama 20)
Mazingira ni jumla ya vitu vinavyomzunguka mwanadamu au kiumbe yule awaye katika mastakimu yake. Vitu hivi agahalabu huwa vya asilia kama mabonde, milima, mito,uoto,  bahari na kadhalika.  Baadhi ya vipengee vya mazingira pia vyaweza kuwa vilivyoundwa na mwanadamu kama vile majengo, barabara, mabwawa ya maji, vidimbwi na kadhalika. Kwa hali yoyote, mazingira ni kiini kikuu cha maisha yetu sisi wanadamu pamoja na viumbe wengine. Bila mazingira maisha hayawi maisha tena! Maisha hayawezi kustawi katika ombwe!

Mazingira, yawe ya asilia au yale yaliyotengenezwa na mwanadamu, ni nguzo ya utamaduni, dini, uchumi na hata ufundi. Kwa kiasi kikubwa mazingira huchangia pakubwa na hata pengine hushurutisha  aina ya  chakula, mavazi, makazi, dini na viwango vya ufundi. Kwa mfano watu waishio katika nyanda za juu wana maarifa ya kimapokezi ya kukabiliana na miinuko, milima, miteremko na mabonde. Wana ustadi wa kujenga maskani yao milimani na kujihami dhidi ya mimomonyoko ya ardhi. Hali kadhalika, watu waishio nyanda za chini na kwenye fukwe za maziwa na bahari huwa na ustadi wa kuogelea, ufundi wa kuunda  vyombo vya maji kama vile  mitumbwi na majahazi pamoja na uvuvi.

Mazingira bora ni mama yetu sisi wanadamu. Yatulisha na kutulinda tangu jadi na jadi. Jambo la kushangaza ni kwamba tumeamua kuyapiga mazingira mateke badala ya kuyashukuru kwa hisani zake. Tamaa imekuwa kiongozi wetu katika kuyaasi mazingira; tumekata misitu, tukatibua maji mitoni, maziwani na baharini kwa kutupa ndani mabaki ya uchakatuzi unaofanyika viwandani. Ardhi nayo imechafuliwa pasi mfano kwa kemikali kali zitumiwazo katika zaraa kukidhi maisha ya watu waongezekao kila kukicha  duniani. Utengenezaji na utumiaji wa zana kali za kivita hasa mabomu ya kemikali na nuklia ni tishio kuu kwa mazingira yetu. Ama kweli sisi walimwengu ni kama Juha Kalulu akataye tawi analolikalia mtini!

Uchafuzi huu wa mazingira umeleta adhabu kali kutoka kwa mazingira: mazingira yameamua kulipisha kisasi kwa hali na mali! Ardhi imesusia kutupa chakula cha kutosha licha ya jitihada za kuilowesha kwa mbolea za wiwandani. Si nadra enzi hizi kusikia visa vya njaa na utapi wa mlo kwenye vyombo vya mawasiliano. Vimbunga kama vile Katarina kilichotokea kule New Orleans Marekani kilileta majonzi kutokana na  vifo vya mamia ya watu pamoja na uharibifu wa mali inayokadiriwa kuwa  mabilioni ya dola za  Marekani.  Uchumi  wa mataifa mengi uko katika hatari ya kudorora kwa sababu sekta kama vile utalii zaathiriwa moja kwa moja kutokana na uasi wa wanadamu dhidi ya mazingira. Kwa mfano hapa Afrika Mashariki ile theluji kwenye vilele vya milima Kilimanjaro, Kenya na Ruwenzori inayeyuka kutokana na ongezeko la joto duniani. Isitoshe, baadhi ya wanyama pori wanashindwa kuhimili hili ongezeko la joto na kuangamia pasi kuacha vizazi! Watoto na wajukuu wetu hawatapata kuona baadhi ya wanyama na hata mimiea tulionayo leo.

Swala la uharibifu wa mazingira lazima litutie sisi sote kihoro  kwa sababu sote tumo hatarini ya kuangamia; mabwenenye, makabwela, werevu, wajinga - kila hulka ya wanadamu! Jukumu la kila mmoja wetu ni kushiriki katika kusafisha mazingira na kuzuia uchafuzi zaidi. Maendeleo endelevu ni bora ili mazingira yetu yaweze kutukimu leo na hata karne zijazo. Tushiriki kuyatunza mazingira ili vizazi vijavyo navyo viishi bila sokomoko!
Maswali:
a) Ni nini maana ya Mazingira kutokana na mwandishi?
b) Taja vitu vitatu vya asilia vinavyounda mazingira.
c) Miinuko, milima na mabonde hupatikana katika nyanda zipi?
d) Kwa nini mwandishi anachukulia mazingira kuwa mama yetu sisi wanadamu?
e) Toa mifano mitatu inayodhihirisha jinsi mwanadamu anavyoharibu mazingira.
f) Eleza kwa ufupi matokeo yoyote mawili ya kuchafua mazingira.
g) Ni kina nani wamo hatarini kutokana na uharibifu wa mazingira?
h) Pendekeza mada mwafaka kwa taarifa hiyo.
.
i) Eleza maana ya maneno yafuatayo kama yalivyotumiwa katika habari.
i) zaraa ii) ardhi imesusia kutupa chakula cha kutosha  iii) vilele vya milima
SEHEMU B;
3. Soma kifungu hiki kisha ukifupishe kwa maneno 100 .(Alama 20)
Dawa takriban za aina zote huathiri miili yetu inavyofanya kazi, hivyo hatuna budi tuzitumie  kwa uangalifu. Matumizi  mabaya ya  dawa husababisha  athari mbaya kwa mtumiaji. Aghalabu  matumizi mabaya ya  dawa husababisha  matatizo  shuleni, nyumbani na kwingineko kwani  mtumiaji anaweza kuvunja sheria  za jamii na za nchi.
Aidha dawa haramu  kama vile bangi, kokeini na heroini  ni hatari zaidi  kwani hutumiwa vibaya  bila kuzingatia  ushauri  wa kitaalamu na hivyo husababisha  athari zaidi  na hata kuleta  maambukizi  ya magonjwa kama ukimwi.
Matumizi ya dawa yanaweza  kuwa ya muda mfupi au mrefu na athari zake hutokea  kwa watumiaji wote. Baadhi ya watu hutumia  dawa maisha yao yote, hususan wenye magonjwa  ya muda mrefu kama kifafa, kisukari, mtindio wa ubongo  na kadhalia.
Matumizi mabaya ya dawa ni yale yasiyolenga kuboresha afya ya mtu iwe kwa makusudi au kwa kutoelewa taratibu za utumiaji na hivyo  kuleta madhara  makubwa  kwa mtumiaji. Mathalani mtu anatumia dawa bila kushauriwa  na wataalamu au anagawa  dawa zake  kwa mgonjwa mwingine  bila kufuata vipimo vya kitaalamu.
Pombe ni kinywaji ambacho kama kikitumiwa vibaya  kina athari  kubwa  kama ilivyo katika matumizi mabaya ya dawa. Mathalani mtu aliyelewa kupita kiasi hushndwa  kujimudu  na hivyo huweza kusababisha  vurugu, ajali sambamba na mtumiaji  wa dawa kama bangi, kokeini na heroini.
Dawa, siku zote ni nzuri  kama zitatumiwa kwa malengo mazuri na kufuata vipimo na ushauri  wa wataalamu. Wataalamu hawana  budi  kuwaelimisha  watumiaji faida na hasara za kila dawa wanayotumia, vinginevyo dawa tunazotumia  vingi ni muhali kwa afya zetu. Suala la msingi la kuzingatia  ni kwamba  dawa hazipo kwa ajili ya kuburudisha  watu bali kwa matibabu  ya watu. Hivyo, tuwe makini kwa hili kwani mzaha mwisho usaha.
4.  Tafsiri kifugu kifuatacho kwa Kiswahili.  (Alama 20)
THE FOOLISH KING
Very long ago, there was a very big island called Luzi with a kingdom known as Walindi. The king was known as Nyamite. King Nyamite was a very foolish king.
One day, in a village there was a meeting   about the high rate of kidnapping children and murders. In this meeting one wise man that looked gentle and slender was eager to throw the king off his throne. The man was called Ali. Ali said that he knew the name of the murderer. He said that the murderer was as old and as brave as King Nyamite.
Nyamite angrily stood up and said, “I swear to maintain peace in my kingdom and I am also ready to attack and crush that murderer”. Ali replied, “The murderer stays at the lake side but when the water is calm he enters it”.
 The next day Ali and Nyamite arrived at the lake side when the water was very calm. Nyamite looked over the water and saw his exact image. Al said, “That is the exact murderer I spoke I talked about”. Ali threw a stone into the water and it rippled. He told the king that the murderer was abusing him. Then Nyamite angrily dived into the water yet he knew he did not know how to swim. He drowned in the lake and that was the end of him. The following day Ali became of Luzi because of his brilliance.
End

